
Carté nabéqué'é Santiago

Béshe'ldé Santiago saludé lu ra naquéreldé fuéré

ladZé. rai' . . . . . .. .
1 Na Santiago, nahia muzé shté Dios nu shténé

Jesucristo, Shlama'a. Quégshe'lda saludé lu té
naquéreldé fuéré ladzé té, lu té nand chi'bé chupé
grupé shté méné israelité nabéré'tsé lu guédubi
gué'dchiliu.

Llni naze'dé de Dios

21.é'é té béchi la sahia, gulé béquité 1du'u té iuré
ze'dé cusé duré narzac zi 3 purqué nané hia'a por
medio ra cusé duré rlua'a si talé tsagla'gué rialdi
ldu'u hia'a de verda. Nu nané hia'a iuré runél gan
lu ra cusé duré, mds fuerté nal paré tsagla'guél
shnezé Dios. 4 Gulé gac té méné pacénci guédubi
tiempé, nu gulé gac té méné narac runél volunta
shté Dios sin ni tubi falté. Turni gunél cumplir lo
qué narac shtu'u me.

5Si tubi de 1€'é té adé raquédi'il, runé falté llni,
gulé guna'bé lu Dios; Dios guéne'e mé llni paré1é'é
té. Guéne'e méhin sin medidé, nu adé guéni'idi'i
mé guéc té por rna'bé té luhi'. ¢ Peré napé qué
guénd'bél lu mé con galérialdi ldu'u. Grété'el qué
nadeé rialdidi'i 1du'i shti'dzé Dios, ni na ziqué olé
shté nisédu'u iuré 18'é mbé dushé ze'dé. Rua'a
mbé nisé nezé ré' nezé ré'. 7 El qué nadé rialdidi'i
ldu'i Dios de verdd, adé gunédi'ill llgabé de qué
guédé'é mé lo qué narna'béll. & El qué naruné
chupé ligabé, nadi'i firmé conducté shténi'.

9 Lé'él shméné Jesus naruné llgabé nadi'il mé
ru'bé la'ni gué'dchiliu, gulé béquité ldu'ul purqué
de véré nal mé ru'bé lu Dios. 10 Nu gulé béquité
ldu'u té nand ricu iuré rne'e mé galnadu'u, iuré
rac bé'al galéricu verdadéré; cusé ni ra méné shté
gué'dchiliu runé rall despréci. Gulé béquité ldu'u
té purqué ziqué ra gué'é lachi, ra ricu con gré
ra cusé material nanapé rall, rialuhin. 11 Iuré
rru'u ngubidzé, rza'i ngubidzé 1€'é gué'é; hia adé
rlud'adi'i ra gué'é chulé. Zni na fin shté ricu con
gré negoci shténéll.

Ra dificulta nu tentacion

12 Rquité ldu'u mieti natsagla'gué firmé lu
shnezé Dios aunqué rzac zi méné 1é'éll purqué
iuré tsalu 18'é galérzac zi, gunéll recibir bendicion
nand vidé sin fin. Bémé mé prometer vidé ni
paré gré ra narac shtu'u 1é'é€ mé. 13 Cualquier de
tubi té iuré rdchini mal ligabé paré gunél mal, adé
runédi'il llgabé de qué Dios guésédchini mé ligabé
ni guéquél, purqué Dios nunqué rsédchinidi'i mé
mal llgabé paré gunél duldé. Nidi'i mudé chu
guésédchini 1lgabé mal lu Dios. 14 Iuré tubi de
1é'é té rac shtu'ul gunél duldé, na purqué la'ni
ldu'u mizmeé 18'él nanu deseo mal. Ra deseo mal
rsédchini mal llgabé paré 1é'él. 15 De deseo mal
nananu la'ni Idu'u mieti, ze'dé mal ligabé; hia de
nga'li runé mieti duldé; hia de nga'li ze'dé galguti
paré nguiu ni.

16 .é'é té narac shtua'a, adé tsaldidi'i 1du'u té
el qué narsigué sahi' 17 purqué grété' cusé za'qué
ze'dé de Dios, el qué nabéntsa'u gré mbelégui'i nu
ngubidzé. Na mé lo mizmé guédubi tiempé; nidi'i

cambi pareé 18'l'; nadi'i mé ziqué cusé naruné ra
cambi shcaa'lé. 18 Béne'e mé vidé sin fin paré 1é'é
hia'a sulé purqué zni guc shtu'u mé. Bédchini vidé
sin fin por medio de ra di'dzé nand verda. Zni
rac shtu'u mé gaca'a priméré ejemplé entré gré ra
shini mé natsaldi Idu'i shti'dzé mé. Na ziqué tubi
méné quégldaguéll priméré nashi za'qué lu hiagué
iuré guédchini tiempé shté cuseché.

Ensefiansé verdadéré

19 Por ni, béchi narac shtua'a, gulé bédé'é
cuendé de qué cadé tubi té napé qué gac nasinil
paré guéqué diagu€l peré paré guadi'dzél, gulé
gupé cuidadé. Gulé bé'mé llgabé bien antsé
guadi'dzél. Nu adé guédé'él si ldagué llané la'ni
1dt'ul 20 purqué llané shté méné, adé rsédchinidi'in
vidé za'qué delanté lu Dios. 21 Gulé bésa'né
gré cusé mal nananu lami ldd'ul con gré llané
nananu la'nildu'ul, nu gulé bé'né recibir diza'qué
nabégabni la'ni 1du'u té. Napin pudéré paré gac
salvar té.

22 Gulé bé'né grété' lo qué narni'i diza'qué, 1édé
nid'asédi'i quéqué diagué téhin, purque si talé no
mads rqué didguél nu adé runédi'il cumplir, hia
iurni lo mizmeé 1€'€ té quégugué té 16'€ té. 23 Grété'
el qué niad'asé rinill nu rqué didguéll shti'dzé mé
peré adé quéhunédi'ill cumplir lo qué narni'i
shti'dzé mé, ni na ziqué tubi nguiu narbi'a la'ni
gué'guané nia lla na lull. 24 Rnall lla na lull peré
luegué 1€'éll zid'all, iurni réa'ldé ldu'ull lo qué
nagunall. 25 Peré grété' el qué natsagla'gué rsé'dé
la'mi 1€y shté Dios, quézu'bé didguéll shti'dzé mé;

guné ldai' mé 1é'é nguiu ni. Cagnia'a shcuendé léy
naguneé librar méné de gré cusé mal.

26 Stubi de 1€'é té rni'i riagld'guél shnezé Dios
peré adé raquédi'i rcué'zél ra di'dzé mal narni'il;
mizmé 18'él rsigué 18'él. Hia ldai' nanud'al
lasdquédi'in. 27 El qué naguné compafii ra bézebi
nu ra viudé con nicidd nanapé rall, nu el qué
naquéhapé mizmé 1é'éll de gré duldé, rna Dadé
Dios lu nguiu ni ziqué tubi lari limpi sin ni tubi
manché. Pues nud'all ldai' naréuu' ldu'u Dios.

2

Gulé bé'mé trate igual gré béchi sa'l

11.é'é té bécha, rialdi ldu'u té Dadé Jesucristo,
el qué narlua'a pudéré shté Dios lu hia'a. Gulé
bé'né traté igual con gré béchi sa' té. 2 Ziqué tubi
comparaciuni, si talé tsuté tubi nguiu ricu, nanu
nigi guiad'ai' nu nacuhi' lari za'qué; tsutéll ladi caté
rdéa ra shméné Dios; nu mizmé tiempé tsuté tubi
mé prubi con lariullé. 3 Si talé 1é'él gunél atender
bien nana nua'a lari za'qué nu lu ricu ni guéni'il:
“Lé'él guzubé lugar za'qué”. Peré lu prubi guéni'il:
“Lé'él nga'li guzuldi”, u guéni'il lu prubi: “Guzubé
lu guiu'u”. 4 Hia iurni quégutél diferenci entré
ladi mizmé 1é'é té. Hia iurni quéhunél traté chupé
manéré lu sa'l. Hia quéhunél juzgué ziqué juési
con mal llgabé.

5Lé'é té béchi narac shtua'a, gulé bédé'é cuendé
de qué gudili Dios ra méné nandapédi'i zihani cusé
shté gué'dchiliu peré napé rall galéricu verdadéré
purqueé rialdi ldu'u rai' Jesus. Nu guné rall recibir
herenci; guéquéreldént rall Jesus caté rnibé'a mé.



Santiago 2:6 v Santiago 2:14

Zni bé'né mé prometer dizdé mas antsé. © Peré
1€'€l, el qué narna za'quédi'i lu béchil nana prubi,
nu rac shtu'ul gaquél amigu shté ra ricu; guna, ra

ricurzacziralllé'él. Raricurdchi'bé ralldemandé
cuntré 1é'él Iu ra juési. 7 Nu ra ricu rushtia rall

guéc té iuré ruadi'dzé té shti'dzé Jesus. Guna'zi té
1é mé iuré guc té shméné mé. Lé ni napin lléru'bé
hunuré.

8 Si talé 1é'él de véré quéhunél cumplir 1€'€ 18y
nabéne'e Réy naquébezé gube'e, 16y nana escrité
la'ni Sagradas Escrituras narni'i: “Gulé guc shtu'u
gré ra sa'l igual ziqué rac shtu'ul 18'él”. Si talé
quéhunél cumplirin, bien quéhunél. 9 Peré si talé
rguilil lo qué narac shtd'ul nu adé rac shtu'udi'il
sa'l, iurni canihunél duldé; napél falté purqué
adé bé'nédi'il cumplir di'dzé shté 1léy. 10 Si talé
tubi méné quézu'bé didguéll grété' punté shté léy
peré quéhunédi'ill cumplir tubsé punté, iurni nall
culpablé paré 1éy. 11 El qué naguni'i: “Adé runédi'il
duldé adulteri”, nu zac guni'i: “Adé quinidi'il
sa'l”. Sitalé adé chu runédi'i duldé adulteri peré
gudinill sa'll, adé bé'médi'ill cumplir gré punté shté
léy, nu nall culpablé. 12 Por ni, gulé biadi'dzé lu
sa'l nu gulé guquéreldé ziqué ra méné nané guné
meé juzgué 1é'é té segun shti'dzé Jesus. El qué
naquéhuné cumplir 1éy shté mé, nadi'ill muzé shté
duldé. 13 Guné Dios juzgué el qué nadé rga'adi'i
ldu'i sahi'; adé guégd'adi'i ldu'u mé 1é'éll. Peré el
qué narga'a ldu'i sahi', guéru'ull bien iuré tsu juici
shté mé.

El qué narialdi ldu'i nu quéhunéll cumplir
14Dadé, ¢pé runé sirve sitalé tubi nguiu guéni'ill
rialdi 1du'ull shti'dzé Dios peré quéhunédi'ill

cumplir shti'dzé mé? Nguiu ni adé gac salvaréll.
15 Si tubi shméné Jesus runé falté shabi' u dau
shténi', 16 nu 18'él guéni'il lu nguiu ni: “Guzid'al
con bien; guéne'e mé nagacul nu lo qué nagaul”.
Peré 18'é] adé pé rdé'édi'il lo qué narqui'ni sa'l,
¢de qué sirvé napél fe? 17 Zni na, el qué narialdi
ldu'i shti'dzé Dios de verda napé qué guélua'all fe
shténéll por lo qué naquéhunéll. Sino, napédi'ill fe
verdadéré.

18 Bien zac guéni'i tubi nguiulu sa'll: “Lé'él napél
fe; na quéhuna compafi ra sahia”. Peré rnia'a
lul, bélua'a de qué rialdi ldu'ul Dios; guénahia
fe shténél. En cambi, na guélua'ahia 18'él de
qué rialdi Idua'a shti'dzé mé purqué rnal bien
naquéhuna lu sahia. 19 Lé'él rni'il de qué rialdi
ldu'ul nanu tubsé Dios; bien canihunél, peré rnia'a
lul de qué ra médzabé rialdi ldu'u rall nanu tubsé
Dios, nu rchi'chi rall por galérdzébé nananu la'mni
ldu'u rall. 20 Lg'él nadé rdé'édi'il cuendé, ¢pé
adé guénédi'il de qué nguiu nanapé fe verdadéré,
también canihunéll bien con sa'll? 21 Gulé bédé'é
cuendé, 1é'é shtadé guélu hia'a Abraham, iuré
bé'ni' ofrecéré shini' Isaac lu bécu'gué, bélua'a
Abraham de qué tubldi na shcuéndi' lu Dios. 22 ;Gu
riasél iurni? 1édé nid'asédi'i gualdi ldu'u Abra-
ham shti'dzé mé peré bé'ni' cumplir lo qué na-
guni'i Dios. Zni fe shté Abraham béru'u lu llni
té guéna gré mieti lo qué nabémi'. 23 Zni guc
cumplir Sagradas Escrituras narni'i: “Abraham
gualdildu'i shti'dzé Dios nu Abraham béa'ni' bien
Iu Dios sin ni tubi falté”. Guni'i Dios, Abraham
na amigu shtéhi'. 24 Rac bé'a hia'a por lo qué
nacanihuné nguiu, rlua'a tubldi na shcuéndi' lu

Dios, 18dédi'i por fe nandpéll sulaménté. 25 Nu
zac Rahab, tubi na'a mal, guc tubldi shcuéndi' lu
Dios por lo qué nabé'néll. Bé'néll recibir ra nguiu
nabéshe'ldé Josué lu gué'dchi, nu bémé Rahab
compafii ra méné ni paré béru'u rai' stubi téchi
nezé. 26 Ziqué unidé na cuerpé nu espiritu paré
guébani mieti, zni napé qué tsaldi 1du'ul Dios nu
napé qué gunél cumplir con cusé za'que.

3

Lo qué narni'il

1Béchi, entré ladi té adé tsudi'i gac té zihani mésé
parélusa'té purqué nané hia'a guné meé juzgué ra
mésé con mas fuersé qué cualquier méné. 2 Pues
gré hia'a siempré runé falté guédéma'a cumplir
shti'dzé mé. El qué nadé runédi'i fallar en lo qué
naruadi'dzéll, pues nguiu ni hia na tubi nguiu
za'qué nu rac gunéll gan lu gré deseo mal nananu
la'ni Ida'ull. 3 Turé 1é'é hia'a rlu hia'a frené rua'
guay paré runé du'in 1é'é ma, zac guédé'na'a
manejar guédubi cuerpé shté ma. 4 Gulé guna;

nanu barcu ru'bé naria lu nisé. Nu zihani vuelté
ze'dé mbé dushé al contrari, peré 1é'é narsé 1é'é

barcu rséll 1é'in nadé maés por tubi dimé mitu'né.

Tsa barcu caté rac shtu'u narsé 1é'é barcu. > Zni
zac con ldudzé mieti; nahin tubi parté mitu'né

paré cuerpé shté hia'a, peré blac runé nadchini
ra méné iuré ruadi'dzé rall. Gulé guna; tubi hiu'u
gui'lli tsequi por tubsé be'lé mitu'né. 6 Zni na
ldudzé mieti; nahin ziqué tubi be'lé. Nahin capaz
paré zihani cusé mal. Ziqué ldudza'a nahin tubi
parté bi'chi entré gré parté cuerpé shté nguiu,
nu quéhunin manchar guédubi cusé naquéhuné

nguiu. Dzé trasé dzé hashté gati mieti, ldudzé
mieti quégza'i vidé shté mieti. Ldudzé mieti na
ziqué be'lé naze'dé de gabildi. 7 Lé'é nguiu rac
runé du'u gré clasé ma, ra ma dushé con ra ma'iii,
ra serpienté con gré manananula'ninisédu'u. Rac
runé du'u nguiu ra ma, & peré ldudzé nguiu, ¢chu
rac guné du'u ldudzi'? Na ziqué tubi ma nadé
nédi'i gac du'u. Ziqué lai' serpienté nua'a venené
narguini méné, zni na ldudzé mieti. Gadzéhin con
malda. 9 Con mizmé rua' hia'a quédé'na'a alabar
Dios, Shtada'a, nu mizmé 1€'in rgue hia'a guéc sa'
hia'a, el qué nabéntsa'u Dios. Béntsa'u mé 1é'é
hia'a; nadapa'a llni shté mé té gaca'a ziqué 1é'é
mé. 10 Con mizmé rua' nguiu runéll alabar Dios
nu rguell guéc sa'll. Pues rnia'a lu té, béchi, adé
runédi'i tucaré guné mieti cusé ni. 11 Gulé guni'i
lua, ¢gu rgul nisé nashi la'ni guérzu nu luegué
rgul nisé lda mizmé lugar? Aquédi'i. 12 ;Ni mudé
guéne'e hiagué higu nashi acetuna, u tubi hiagué
uveé guéne'e nashi bélda'u? Nidi'i mudé tubi zini
guéne'e nisé dchigué nu mizmé tiempé guéne'e
zini nisé nashi.
Lininaze'dé de Dios

13Si talé nanu tubi méné entré ladi té nana rune
raquéll nu riasell, pues guelua ai' conducté za'qué

lu ra sahi'. Guni' cusé za'qué nu gaqui' mé nadu'u
segun llni naquégdé'é Dios 1é'i'. 14 Peré si talé
nalé runé nadchinil u rzebi ldu'ul pé shté sa'l, adé
rni'idi'il ndpél llni shté Dios purqué nal falsé. Adé
quéhunédi'il cumplir verda shté mé iurni. 15Lé'é
lIni narni'i napél, nadi'in llni naze'dé de Dios sino
nahin llni shté gué'dchiliu ré'; nahin llni ziqué
napé raméné naguénédi'i Dios. Nahin llni naze'dé

de médzabé. 16 Caté runé nadchini nguiu lu sa'll,
nu rac shtu'u nguiu gunéll gan lu sa'll, nga'li nanu
dishi'bi con gré clasé mal. Nadi'i té unidé. 17 En
cambi, el qué nanapé llni naze'd€ de Dios, priméré
napéll tubi vidé za'qué sin adé rzébidi'i ldu'ull pé
shté sa'll; adé réuu'di'i ldu'ull dishi'bi; nall mé
nadu'u. Napéll réspétilu sa'll: rga'a ldu'ull lu sa'll.
Runéll cusé za'qué paré ra sa'll. Quéhunéll traté
igual con gré ra sa'll; adé nadi'ill ziqué méné falsé.
Dereché ruadi'dzéll. 18 Ra narac shtu'u cue'dchi
ldu'u mieti, na rall ziqué tubi nguiu narcabni tubi
guiu'u. Gapéll ziqué tubi ganza'qué, quiere decir,
tubi vidé nand tubldi lu Dios nu delanté lu ra sa'll.

4

Adeé gac shtu'udi'ilra cusé shté gué'dchiliu
1¢Canezé ze'dé ra dishi'bi nu disgusté entré de

ladi té? Pues ze'dé rahin de mal deseo nananu
la'mi Idu'u té. Ra deseo mal na enemigu shté ra

cusé za'qué. 2 Rzebi ldu'u té pé cusé peré adé
runédi'il recibirin. Rguini té sa' té tanté rac shtu'u
gapé té pé shté méné, peré nilé con ndé gunédi'i té
recibirin. Iurnirdildi té nu nanu dishi'bi entré 1é'é
té; adé runédi'i té recibirin purqué rna'bédi'i té lu
Dios. 3 Si talé rna'bél tubi cusé, adé guéne'e méhin
purqué quégna'bél con mal llgabé. Rac shtu'ul pé
cusé sulé paré gunél cumplir mal deseo nananu
la'ni 1da'ul. 4Lé'é té adé runédi'i té cumplir com-
prumisi nabémeél con Jesus. ¢Pé riasédi'il el qué
narac shtu'u ra cusé shté gué'dchiliu, quéhunéll
cuntré Dios? El qué narac shtu'u tsanaldé téchi
ra cusé shté gué'dchiliu, nall contrari shté Dios.
5 ¢Pé rdé'édi'i té cuendé lo qué narni'i Sagradas

Escrituras? “Dios béshe'ldé Espiritu Santo la'ni
ldu'u hia'a nu nalé rac shtu'ui' guéquérélda'a sulé
paré 1€'é mé”. 6 Por ni rne'e mé mds favuré nu
lini paré 1é'é hia'a. Nu rni'i Sagradas Escrituras:
“Dios rzu lu ra nguiu narac shtu'u gac rall mé
ru'bé, peré quéhuné mé compaifii con cusé za'qué
grété' nguiu nanadu'u”. 7 Gulé bézu'bé diagué
shti'dzé mé. Adé guédé'édi'il silo qué narac shtu'u
meédzabé. Gulé sutipé lu médzabé nu guéllu'néll lul.
8 Gulé bédeé'é si cuezénu Dios 1é'él, iurni cuezénu
meé 18'él. Leé'é té nanapé duldé, gulé béabri ldu'u
té con Dios. Lé'é té nanapé chupé llgabé, gulé
bélua'a téchil lu ra cusé mal. 2 Gulé gubini ldu'u
té por duldé nabé'nél. Gulé bi'ni. Gulé cushtig;
gulé bémé cambi galérquité ldu'u por galéru'né.
Lé'é té narquité ldu'u purqué nal amigu shté
gué'dchiliu, gulé gubini ldu'u té por tanté duldé
nandpél. 10 Gulé gac mé nadu'u delanté lu Dadé,
iurni guné mé honrar 1€'é té.

Adé gunéljuzgué sa'l

11 Gulé cuezé guéni'i té cuntré sa' té. EIl qué
narni'i cuntré sa'll nu quéhunéll juzgué conducté
shté sa'll, méné ni quégni'ill cuntré 1éy shté Dios,
nu quéhunéll juzgué 1€'€ 1€y. Si talé rni'il shti'dzél
lasac peré léy adé lasdquédi'in, iurni quéhunél
mizmé 18'él ziqué tubi juési. Adé quéhunédi'il
cumplirléy shté Dios iurni. 12Nanu tubsé nabéne'e
léy nu napé meé pudéré paré guné meé salvar ra
méné, nunapé meé pudéré paré guné meé condenar
ra méné. Peré 18'él, napédi'il dereché paré gunél
juzgué stubisa'l.

Tsalu gré ra cusé shté gué'dchiliu

13 Gulé bédé'é cuendé 1€'é té narni'i: “Nedzé u
glli tsahia stubi ciudad. Ndé guéquérelda tubi izé

paré sia nu guétuhia; guna gan dumi.” 14 Rni'il
zni peré adeé rac bé'adi'il pé gac glli. ¢Lla na vidé
shténél? Nahin ziqué tubi behu. Rlua'ain por
du'pé tiempé, luegué rnitiluhin. 15 Lo qué naruné
tucaré guéni'il na zndé'é: “Sulaménté si talé na
volunta shté Dios, guna dchi'ni ré' u guna stubi
cusé”. 16 Peré 1é'é té ruadi'dzé té nadchini purqué
rialdi ldu'ul mizmé 18'él, peré gré ra naruadi'dzé
nadchini, mal nahin. 17 El qué narac bé'a pé na
bien peré adé runédi'ill cumplir, pues napéll duldé.

S

Cunseju paréraricu

1 Gulé béqué diagué ndé'é, 1é'é té nand ricu.
Gulé bi'ni nu gulé cushtia por ra desgraci nana
ze'dé guéc té. 2 Ra galéricu shténé té na ziqué cusé
naru'dzé. Grété'lari za'qué shténé té hia gudau
ra mbichuguéhin. 3 Ra oré nu bédchichi guna'zi
tén luhin. Lé'€ tén na testigu cuntré 1é'é té de
qué rzebildu'u té dumi. Ziqué tubi be'lé rza'i 18'é
shcuerpé mieti, zni gunénu tén shté dumi l1€'é té.
Bézu'bé muntuni té galéricu paré tiempé ne' peré
hia méré guédchini fin shténé té. 4 Ra pagu naruné
tucaré ca'a ra nabémé dchi'ni, adé bédé'édi'i té
ca'a muzé. Guagldé rall guéni'a shténé té peré
adeé gudillidi'i té completé sino bésigué té 18'é rall.
Iurni mizmé muzé ni quéhuné rall reclamé. Dios
nand rnibé'a guédubi gube'e, bini mé galru'né shté
rall. > Lé'é té guquéreldé té lu gué'dchiliu con
galélujé nu bé'mé té cumplir cualquier deseo mal
nanapé té. Ziqué tubi ma ndchu, na ma paré gati,

béséndchu té 1€'é té con ra cusé shté gué'dchiliu.
Hia gue'dé guédchini dzé paré gac juzgué té. 6 Lé'é
té bé'né té condenar ra nandpédi'i falté. Gudini
té ra méné nanapédi'i duldé peré adé bédchi'bédi'i
rall demandé cuntré 18'é té.

Gulé gac mé pacénci nu gulé guna'bé lu Dios

7Por ni béchi, gulé gapé lléru'bé pacénci hashté
guéabri Dadé Jesus stubi. El qué narbe'qui béni
québézi' cuseché hashté tsald tiempé shté guiu.
Québézi' con pacénci hashté tiempé shté cuseché.
8 Zni zac 1€'é té napé qué gapé té pacénci sin adé
réaz€ guétédi'il lu shnezé mé purqué hia méré 1é'é
Dadé Jesus guéabri' stubi. 9 Dadé, adé rdchi'bédi'i
té galquia cuntré sa'l té paré adé gaquédi'i con-
denarél, purqué 1é'é me el qué naruné juzgué, hia
zugd'ai' guélladchi. 10 Béchi narac shtua'a, gulé
béagna ldu'u té ra nabiadi'dzé shti'dzé Dios guahi-
eté. Guzac zirai' peré gupé rai' pacénci. Biadi'dzé
rai' shti'dzé mé lu ra méné. 11 Gun4, 1é'é hia'a rni'i
hia'a rquité ldu'u ra méné narzac zi por shti'dzé
meé. Nané té shcuendé Job; guqui' mé pacénci nu
nané té lla bé'mé ldai' Dios 1€'i' despuésé de zihani
prébé. Pues1é'é Dadé rga'aldu'i' 1é'é hia'a nu nalé
rac shtu'u mé 1é'é hia'a.

12 Subré todé, béchi, adé runédi'il jurar por
gube'e, nilé por gué'dchiliu, ni por stubi jura-
mentu. Iurni guéni'i té: “Aha'”, pues gaquin zni.
Si talé guéni'il: “Aquédi'i”, pues gaquin zni. Basté
con di'dzé ni. Rqui'nidi'i guéni'il juramentu té adé
guné me juzgué 1é'él.

13 Si tubi de 1é'é té ria 1da'ul lu ra galguidzé,
pues guni'i lu Dios lo qué narac shtu'ul. Si talé

tubi de 1é'é té rquité 1da'ul, bi'ldi labansé lu mé.
14 Si talé tubi de 1€'é té rac llu'ul, pues gund'bé
ra mé gushé entré ra shméné Dios té guéna'bé
rai' lu Dios por 18'él, nu guéte'bi rai' séiti guéquél
mientras quégna'bé rai' 1€ Dadé. 15 Si talé guéna'bé
rai' nutsaldildu'urai' Dios, 1&'é férmé gac salvaréll
lu galguidzé; guéaquéll. Lé'é Dadé gunéac mé
nguiu ni, nu sitalé bé'néll duldé, guné mé perduné
18'€ll. 16 Gulé guni'i lu sa' té falté nandpél nu gulé
guna'bé lu Dios por cadé tubi sa'l té paré gunéac
meé 1é'é rai'. Iuré tubi nguiu nana rialdi ldu'i Dios
quégna'béll lu mé con guédubinu ldu'ull, pues Dios
runi' cusé ru'bé paré nguiu ni. 17 Lé'é Elias, el
qué nabiadi'dzé shti'dzé Dios, guqui' tubi nguiu
ziqué 1é'é hia'a con mizmé galdebilida peré iuré
18'"' guna'béi' lu Dios de qué adé ldaguédi'i guiu
lu gué'dchiliu, pues ad€é gulaguédi'i guiu por tsuné
iz€ guéruldé. Elias guna'béi' lu mé con guédubinu
1da'i'. 18 Despuésé gund'béi' lu mé stubi, iurni
béabri gulagué guiu nu ra guiu'u bédé'é cuseché.

19 Béchi, si talé tubi de 1é'é té guélua'a téchil lu
diza'qué nu stubi sa' té guédchigréll hiumbré ni
lu verd4, 20 gulé bédé'é cuendé de qué méné ni
nabédchigré 1é'é pecaduré paré nezé mal shténéll,
guné meéné ni salvar 1é'é pecaduré té gatidi'ill.
Nu mizmeé tiempé gac perduné zihani duldé shté
pecaduré; adé gac bé'a mieti pé bé'ni'.

